
Fitondrana Rajoelina

Tsy manana tohan-kevitra 

mitombina, tsy marim-pototra

sy tsy mazava

Ny Valosoa sy fakafakaRajoelina sy ny foRonGony

Toa mizotra any amin’ny filavoandefona

M
ilavo lefona no ilazana ireo mpitsoak’ady sy mi-
vadika amin’ny toky nomeny, ary tsy mahatan-
teraka ny vava navoakany. Raha ny fahitana ny

zava-misy amin’izao fotoana izao dia toa efa mizotra
mankany ny mpitondra sy ireo mpiaradia aminy , voa-
porofo amin’ny fihetsika sy ny fanambarana ataon’izy
ireo izany.
Nampanantena fatratra Ingahy Filoha Rajoelina, fa hi-
verina alohan’ny 26 Jona 2020 ireo Nosy Malagasy bo-
doin’ny frantsay , ary niedinedina ery ity filohantsika
raha nitafa tamin’ny fahitalavitra frantsay nilaza ny hoe:
‘’ restitution’’ fa tsy ‘’cogestion’’, kanefa nony tonga tany
amin’ny pilopitran’ny Firenena Mikambana tamin’ny vo-
lana Septambra 2021 dia lahateny mitady fangorahana
no nataony,” tsy manana hery enti-miady hono isika
malagasy, ka mitaky amimpilaminana ny famerenana
ireo nosy nambaran’ny Firenena Mikambana tamin’ny
1979 fa antsika Malagasy, fihetsika mampiseho fila-
voandefona izany .
Vao namely volana vitsivitsy teto amintsika ny aretina
koronaviriosy, dia nampiakapeo Ingahy Rajoelina, fa
nahita fanafody handresena ny koronaviriosy hono
isika malagasy dia ny Cvo izany, ka hitodika aty amint-
sika hono ny mason’izao tontolo izao, nankalazaina fa-
tratra izany vaovao izany, nandefasana Cvo avokoa
ireo firenena afrikana maro, namporisihan’Ingahy Fi-
loha ny vahoaka malagasy hamboly ny artemezia, fa
mahavonjy sady ahazoana tombony noho ny mamboly
vary hono io artemezia io. Taty aoriana indray rehefa
niroso tamin’ny fanaovambakisiny izao tontolo izao ia-
diana amin’ny koronaviriosy , dia somary nanao teny
feno avona ity filohantsika nilaza ny hoe : ny Cvo hono
no nahasitrana an’izy mianakavy. Fa raha nihaona ta-
min’ireo mpiara-miombon’antoka iraisampirenena
anefa Ingahy Filoha andro vitsivitsy lasa izay dia tsy ta-
hotra tsy henatra nanentana ny olona hanao vaksiny ,
endriky ny filavoan-defona izany, ka raha mitohitohy
dia mety ho tonga amin’ny filazana mivoaka amin’ny
tambazotrantserasera samihafa, izay nilaza hoe efa
vita vaksiny tamin’ny 12 Febroary 2021 tany ivelany
hono Ingahy Filoha.
Tsy Ingahy filoha irery no milavo lefona, fa tsikaritra ho
manao toa azy ireo akaiky azy, anisan’izany Ingahy
Tôta Ben’ny tanàna etsy Andoharanofotsy, izay nan-
dray fanapahankevitra tsy handefa ireo mpilalaony hia-
trika ny lalao famerenena, izay tokony ho notantera-

Tsy maharesy lahatra ny filazana ambaran’ireo
olon’ny fitondrana, raha nilaza tato ho ato momba
ny amin’ny tokony hametrahana ilay fitaovam-pita-
terana mikorisa amin’ny tariby eto Antananarivo re-
nivohitra. Nambaran’izy ireo, fa natao hamerenana
ny kolontsainan’Antananarivo izy io, hoy ny tompo-
nandraikitra iray. Momba ny amin’ny setroka ma-
nempotra ny ankizy noho ny habetsahan’ny
fiarakodia mifamezivezy eto an-drenivohitra indray
koa, no nambaran’ny filohan’ny Repoblika. Mihari-
hary fa maivamaivana izany fanehoana sy fanoha-
nan-kevitra izany. 
Izany ve haharesy lahatra ny mpandalina ny fiai-
nam-pirenena na ny olom-pirenena, izay mahafan-
tatra tsara ny amin’ny niavian’ny vola hanatante-
rahana ny asa ? Vola notrosaina tamin’ny fitondrana
frantsay no nahazoana ny vola. Midika zavatra maro
sy lehibe izany. Eo ny fotoana tsy maintsy hamere-
nana ny vola, izay ny vahoaka no lasibatra amin’ny
fandoavana izany; ary eo ihany koa ny fatotra
amin’ny endriny samihafa amin’ny fitrosana, indrin-
dra amin’ny fitondrana frantsay no mitrosa vola. Ny
hetahetam-bahoaka aza dia ny fikatsahana hiala
haingana ny geja mamatotra ity firenena ity amin’ny
fitondrana frantsay. Izao ilay fitondrana Malagasy
mihitsy no manao hatrany izay hahamafy ny geja
manjo ny firenena. Lasa mpitari-bato vilam-bava ha-
trany ny fitondrana, ny ataon’ny tanana hafa, ny ton-
droin’ny molotra hafa. Miseho mitaky ny Nosy
Malagasy amin’ny fitondrana frantsay kanefa etsy
ankilany mandadilady aminy amin’ny fitrosana vola
hanatanterahana fotodrafitr’asa. Mazava loatra, tsy
hahazo rariny velively amin’ny fitakiana ireo Nosy
manodidina ireo izao fitondrana izao, fa ho arira-
rin’ny fitondrana frantsay. Efa fantatra rahateo ny po-
litikany, fa ny mpitondra Malagasy mihitsy no minia
mikimpy sy mandeha an-jambany manao fa ho any
fa hoany fotsiny amin’ny fitakiana, mba hisehoana
amin’ny vahoaka fotsiny sy hihatsaranavelatsihy, fa
hoe tia tanindrazana. Raha tena hitaky marina ireo
Nosy ireo ny fitondrana Malagasy, dia atsaharo ny
fitrosana na ny fangatahana vola sy fiaraha-miasa
amin’ny fitondrana frantsay, hoy ny nambaran’ny
mpitarika ny antoko Otrikafo izay. 
Ireo tsy mijery lavitra, hoy ireo mpanasohaso sy mpi-
solelaka amin’ny fitondrana no manakiana ny
amin’ity fitaterana vaovao ity. Mazava loatra, fa tsy
mampiraika azy, izay mpahazo tombontsoa amin’ny
fitondrana isan’andro, ny fahoriana sy ny fijaliam-ba-
hoaka amin’ny fiainana andavanandro. Ireo ilay
mpanao vain-drahalahy tsy marary. Ny vahoaka izay
mikaikaika tanteraka amin’ny fahasahiranana noho
ny fidangan’ny vidim-piainana isan’andro. Tsy misy
afitsoka amin’ny vahaolana momba izany anefa izao
fitondrana izao. Ny mahamaika azy, ny fitaterana mi-
korisa amin’ny tariby izao. Hahavaha ny olana
amin’ny any anaty vilanin’ny isam-pianakaviana ve
ny fisian’ izany, sy hisy fiantraikany amin’ny kitapom-
bolan’izy ireo? Mazava loatra, fa tsy hisy, satria tsy
ny sarambabem-bahoaka sahirana ara-pivelomana
velively no hisitraka izany raha ho vita , fa ireo
manan-katao ihany. Ny saran-dalana amin’ny taxibe
aza, ny ariary zato famerim-bola mbola takiany mafy
ery sy ny fiadiany varotra amin’ny saran-dalana
amin’ny misy amin’izao fotoana izao. Ny Bus Class
1500 Ar ny saran-dalany aza amin’izao fotoana,
zara raha misy mpitaingina.

Sôh’son

Manoela avy amin’ny RMDM

Tsy ekena marindrano ny lalàna momba ny fanalan-jazan’i Masy Goulamaly
Vahiny tao amin’ny fanda-
harana Miara-Manonja
tao amin’ny Radio Mada,
sy ny Radio sy ny Televi-
ziona MBS Manoela, avy
amin’ny RMDM ny fa-
ran’ny herinandro teo.
Anisan’ny nambarany ta-
min’izany, fa tsy ekena
marin-drano ny tolo-da-
làna momba ny fanalan-
jaza natolotry ny depio-
ten’i Tsihombe, Masy
Goulamaly. Nilaza ihany
koa ity mpanao politika ity
fa tsy mandeha amin'ny
làlany intsony izao fiai-
nana izao, fa mankany
anaty lavaka. Nampanan-
tena ny filoha tamin'ny
propagandy, fa hamboa-
riny ny RN10 ary nilaza

izy, fa tsy hanao politika
intsony raha tsy vitany io.
Tsy tokony hanao politika
intsony izy izany, satria
tsy mbola vita ilay làlana.
Tsara ho fantatry ny filoha
ihany koa, fa ny RN10 dia

miainga ao Andranovory-
B e t i o k y - A m p a n i h y -
Beloha-Tsihombe-Ambov
ombe, fa tsy araka ny no-
lazainy hoe miainga avy
eo Andranovory mankany
Toliara , izay RN7. Maha-

kasika ny tolo-dalàna ITG
momba ny fanalan-jaza,
ajanony io hoy i Manoela,
miantso ny depiote Masy
Goulamaly izy, tolo-da-
làna hialàna amin'ny
Kere, tolo-dalàna ham-
pisy ny rano, hampisy pi-
peline any Tsihombe, no
tokony ho natolotrao fa
tsy tolo-dalàna fanalan-
jaza. Momba ny Ceni sy
ny HCC, tokony ho ra-
vana aloha ireo rafitra ireo
vao hirosoana ny fifidia-
nana, satria rafitra mian-
dany ireo, hoy ihany ity
mpikambana teo aloha
tao amin’ny Kongresin’ny
Tetezamita ity.

Stefa

Manamboninahitra ao Ampahibe-Betongolo

Manampatra fahefana amin’ny miaramila miara-miasa aminy

Velon-taraina ny miara-
mila miasa ao amin’ny
toby Ampahibe-Betongolo
amin’izao fotoana, fa misy
manambonihitra ambony
amin’izany toby izany, ma-
nampatra fahefana amin’
ny miaramila miara-miasa
aminy. Araka ny fitarai-
nana voaray, nanao ser-
vice militaire na raharaha

miaramila ny miaramila
iray, saofera sady mécani-
cien no asany. Niasa ta-
mina manamboninahitra
ambony izy, nanao ny
asany tsara. Noho izay
antony izay, nahazo ren-
gagement izy. Tsy nisy fi-
fanarahana tamin’ny leh-
ibe na kely aza. Indrisy
anefa, fa raha vao nan-

dray “rappel”, karama (vo-
lana maromaro) izy ta-
min’ity volana oktobra ity,
nisy lehibe naka an-tery
ny “rappel” karamany re-
hetra. Nangaina ny vady
aman-jananany noho
izany fanamparam-pahe-
fana izany. Nitaraina izy,
fa raha hafaliam-po na fi-
saorana no nalaina tsy

olana, fa dia izy rehetra no
lasany fotsiny izao tsy nisy
teny ierana. Efa nilaza ny
ministry ny fiarovam-pire-
nena, fa tsy mandefitra
amin'ny toe-draharana toy
izany, ka tokony ho je-
ren’ny tompon’andraikitra
ny fanaparam-pahefana
ataon’ny lehibe toy izao.

Niaina

hina tany Angola tamin’ny alahady 24 Oktobra teo, fi-
lavoandefona tsotr’izao no ilazana izany , toetsaina tsy
mendrika izany raha olona mpitarika .
Fa tsy i Tôta irery, fa Ingahy Ratsirahonana Norbert,
ilay nanoratra ny volavolan-dalàna petatoko nasaina
neken’ny Fitsarana Avo momba ny Lalampanorenena
(HCC) tamin’ny 17 Marsa 2009, nanome fahefana ny
filoha ankehitriny nitondra ny tetezamita dia maneho fi-
hetsika filavoandefona raha mandinika ny fanamba-
rana nivoaka ny vavany, tamin’ireo fitsidiham-paritra
nataony namelomany ny antoko Avi izay noforoniny.
Nambaran’Ingahy Ratsirahonana, fa tsy mahomby
hono ny fomba fiasan’ny fitondrana ankehitriny, koa
inona ny dikan’izany fa tsy efa milavo lefona amin’ny
fiarovana ny fitondrana Rajoelina ny Avi .
Ny vaovao nanaitra tamin’ny faran’ny herinandro lasa
teo dia tafaporitsaka any Eoropa ny Jeneraly Jean Ra-
velonarivo, Praiminisitra faharoa notendren’ny Filoha
Rajaonarimampianina, ary visa ara-dalàna avy amin’ny
manampahefana malagasy no nivoahany teto, mari-
hana fa noampangaina ho mpiray tsikombakomba ta-
min’ny Tale Jeneralin’ny Cnaps Rabekoto Arizaka
Raoul ny Jeneraly Jean Ravelonarivo ary nohelohin’ny
fitsarana 5 taona an-tranomaizina sazy mihàtra,
miampy ny fandoavana honitra mitentina 6000 tapitrisa
Ariary tamin’ny 27 Septambra 2021. Matoa tafaporit-
saka niala teto Madagasikara Ingahy Ravelonarivo, ary
ny fahazoany visa nosoniavin’ny tompon’andraikitra
malagasy dia vakiana fotsiny araky ny fitenin’ny tanora,
fa dia tsy manaraka ny baikon’ny mpitondra intsony
ireo manampahefana sasany f’efa milavo lefona
amin’ny fanarahana an-jambany ireo tian-kano tsy tian-
kano ataon’ny filoha, ka sahy mijoro tsotr’izao mano-
hitra baiko .
Rehefa ireo nantenaina hatramin’izay, no mizotra man-
kany amin’ny filavoandefona dia midika hoe efa mana-
gasanga izany ny farany.

Ny Valosoa

I Manoela tao amin’ny fandaharana Miara-Manonja.


